
學校名稱 : 基督教粉嶺神召會小學 

Name of School : FANLING ASSEMBLY OF GOD CHURCH PRIMARY SCHOOL 

劇名 Name of Play : 超時空小孩 

劇作者 Script writer : 康少娜 (導師) 

故事大綱 Synopsis : 

在未來的世界，每位小孩也擁有一部機械人陪伴身邊，機械人會照顧小孩的生活所需。Janice

和超仔二人在日常生活中也很依賴機械人，一天，他們為時光機進行測試時，不小心去到古

代，並未能順利回到自己的時空，在當中更發現一場大陰謀，究竟他們能否化危為機呢？ 

第一場    <時光機實驗> 

 

Janice 媽媽 Janice，媽媽送你到呢度就要走喇。 

Janice 得喇，我一早已經叫左你唔洗送我，我識自己返學校架。 

Janice 媽媽 你係咁叻，就唔洗小 Janice 照顧你啦。 

小 Janice 機械人 今日溫度 29 度，吹微風，乾燥，為你準備左外套同保濕噴霧。 

Janice 唔該。 

小 Janice 機械人 今日嘅午餐可以揀炒飯、三文治同烏冬。 

Janice 我未諗好食乜呀！ 

小 Janice 機械人 唔緊要，我已經 save 左係午餐盒度，只要係食前 5 分鐘揀好，飯盒就會馬上送到。 

Janice 得啦，我識用架喇。媽媽，你走啦，仲有，今日唔洗接我啦。我用飛行器自己返去。 

小 Janice 機械人 但係媽媽怕你會受傷，不如等我嚟要接你啦。 

Janice 都話左唔洗，我今日約左超仔八點鐘傾 Project。你哋快啲走啦！ 

媽媽 好啦，咁屋企再見，拜拜。 

（小 Janice 及媽媽離去） 

Janice 實驗室無人嘅，唔通超仔遲到？等我打電話俾佢先！ 

小 Janice 機械人 今日嘅午餐可以揀炒飯、三文治同烏冬。 

Janice 我未諗好食乜呀！ 

小 Janice 機械人 唔緊要，我已經 save 左係午餐盒度，只要係食前 5 分鐘揀好，飯盒就會馬上送到。 

Janice 得啦，我識用架喇。媽媽，你走啦，仲有，今日唔洗接我啦。我用飛行器自己返去。 

小 Janice 機械人 但係媽媽怕你會受傷，不如等我嚟要接你啦。 

Janice 都話左唔洗，我今日約左超仔八點鐘傾 Project。你哋快啲走啦！ 

媽媽 好啦，咁屋企再見，拜拜。 

（小 Janice 及媽媽離去） 

Janice 實驗室無人嘅，唔通超仔遲到？等我打電話俾佢先！ 

(Janice 在隱形屏幕中搜索，數碼音效出，連接到小超家。小超在台右出) 

Janice 喂？超仔？ 

超仔 好眼訓啊⋯⋯ 

小超機械人 8 點正，超仔起身啦。 

超仔 小超，你俾我訓多陣啦⋯⋯ 

超仔爸爸 超仔，你今日唔係約左 Janice 8 點係學校傾 Project，你已經遲到喇。 

超仔 爸爸，俾我訓多陣啦。小超可以幫我同佢地講我唔舒服，好似上星期咁咪得咪得囉！ 

小超機械人 但係，我已經同 Janice 連左線，佢咩都睇到喇。 

超仔 咩話？ 

Janice 早晨啊超仔！ 

超仔 (尷尬) 哈哈，早晨啊 Janice！ 

Janice 你好快啲同我起身！咪再扮唔舒服呀！ 

超仔 知道！知道！即刻到！ 

(超仔，超仔爸爸及小超走) 

Janice （仔細看看時光機）我地部時光機已經做得七七八八，只係爭真人測試。今次 STEM

大賽仲唔係我地贏！ 

(超仔入) 

超仔 對唔住啊，Janice, 我遲左。 

Janice 算啦，我地快啲開始。 

超仔 我已經寫好數學同邏輯驗證，我宜家將程式輸入時光機。 

Janice 我終於整好左改變平行時空嘅星星。 

超仔 好，快 d 貼係時光機上面啦。 

(兩人努力地製造時光機) 

超仔 Yes！搞掂！ 

Janice 終於到最後測試階段。（拍兩下手） 

（兩個實驗室機械人出） 

 實驗室機械人 請問有咩幫忙？ 

超仔 跟住落黎嘅測試，就靠你兩個實驗室機械人啦。 

實驗室機械人 冇問題。 

 Janice 如果你地成功回到古代，就禁呢個遙控上嘅制，你地就可返返嚟呢度架喇。 

 實驗室機械人 收到。 

Janice 好，時光機，返到 1000 年前！開動！ 

（實驗室經一輪震動。實驗室機械人倒在地上） 



 
Hong Kong School Drama Festival 2023/24 

2023/24 香港學校戲劇節 

 

IMPORTANT NOTE 重要告示: 

This script is only for reference purpose. Rights for performance or adaptation is protected by copyright 

and their permission must be sought from the author. 

以下劇本只作參考用途，如欲採用或改編，須先取得作者同意。 

 

超仔 發生咩事啊？ 

Janice 你睇，實驗室機械人唔郁嘅！ 

（兩人過去看實驗室機械人） 

 Janice 到底係咩問題呢？ 

（突然嗶嗶聲響起，實驗室又開始震動） 

 兩人 嘩！救命啊！ 

（兩人被時光機捲走。實驗室機械人站起來） 

實驗室機械人 嘻嘻，任務完成。 

第二場    <古代怪人> 

  

(兩人跌在地上，經已回到古代。村民們在叫賣，有些在逛街) 

Janice 喂！超仔，唔通我地真係返左古代？ 

超仔 咁即係代表我地個時光機成功左？好野！但係，個遙控器係實驗室機械人度啊！ 

Janice 下？咁我地咪番唔到去？ 

超仔 今次大件事喇！ 

Janice 唔洗驚！老師講過，每個時光旅行點，都會有一個傳送門，只要搵到佢，我地就可以返

去現代喇！ 

超仔 好！一於問下呢度嘅人。 

(兩人走近村民，村民們同古怪語言在談話) 

Janice H! 佢地講緊咩啊？我一啲都聽唔明。 

超仔 會唔會係古代語言同現代唔同，所以我地溝通唔到。 

(村民們又說起古怪語言，而且彷似對他們兩人充滿敵意） 

超仔 死啦，佢地好惡，好似想打我地咁，不如我地快啲走啦！ 

Janice 等陣，我手錶有萬能翻譯裝置，只要開著佢，十米入面嘅人都可以用同一種語言溝通！ 

超仔 快啲打開佢啦！ 

（村民們又說起古怪語言，拿起手上的東西作武器，想攻擊二人） 

（啟動音效出） 

超仔 停手！ 

（村民們聽到他們的說話，馬上又躲開） 

村民一 點解佢地突然識講我地嘅語言嘅？ 

村民二 佢地著到咁古怪，係咩人啊？ 

Janice 你地唔洗驚，我地係未來人。 

村民三 未來人？⋯⋯佢地一定係想入侵我地村嘅外族。 

村民四 快啲話俾村長聽！ 

村民們 村長！有外族入侵啊！ 

Janice 冷靜啲！你地睇下，我地只不過係兩個小朋友，又點會入侵你地呀！ 

超仔 我地係由未來 1000 年嚟嘅人，我地冇惡意架。 

（村民們半信半疑，這時村長走入） 

村長 你地做咩叫得咁大聲，發生咩事啊？ 

村民五 村長，你睇佢地打扮得古古怪怪咁，佢地可能係想入侵我地村嘅外族！ 

村民六 佢地仲突然間識同我地溝通！又話自己係未來人，聽到我一頭霧水⋯⋯ 

Janice 我只係用未來 1000 年嘅科技，語言翻譯機，所以先可以同你地溝通。 

（村民們紛紛驚嘆） 

村長 想我地相信你地係未來人，你地仲有咩可以證明。 

Janice 超仔，你仲有冇咩 Apps 可以用啊？ 

（超仔搜尋電子手錶內的程式） 

村民一 唔洗再扮野啦，你地根本唔係未來人！ 

村民二 村長，一於趕佢地出村啦！ 

小超 啊！有喇！旅行投射器！ 

村長 咩嚟架？ 

超仔 你只要選擇一個地方，然後佢就會將影像投射到你身邊，就好似即時去左旅行咁。 

（村民們不明白） 

超仔 嗱，睇野啦！夏威夷火山！ 

（場景變成火山。眾人驚訝） 

眾人 嘩！好熱啊！ 

超仔 係咪好犀利呢？除左 3D 投射，仲有 4D 感應，真係感覺到熱力架！ 

眾人 嘩，火山爆發啦！ 

超仔 唔洗驚！下一站，南極洲！ 

（場景變成冰天雪地。眾人感到寒冷） 

眾人 嘩！ 

村民五 真係好神奇啊！ 

村民六 我咁大個都未見過雪架！ 

超仔 呢啲只係視像，我地掂唔到啲雪架。 

Janice 嗱，你地宜家信我地係未來人啦。 

村長 信啦！信啦！可唔可以快啲帶我地返去啊？好凍啊（乞嚏） 

超仔 冇問題。旅行完結！ 

（場景變回古代，眾人鬆一口氣） 

超仔 在未來 1000 年，只要有隻智能手表就已經可以帶你環遊世界。 

Janice 呢啲都係屬於未來嘅科技。 

村長 我地真係大開眼戒⋯⋯不過，點解你地會返左嚟古代呢？ 

超仔 Hm⋯⋯係一次意外⋯⋯ 

Janice 只要搵到傳送門我地就可以返去，村長，你幫下我地啊 。 

村長 但係我地冇咩傳送門啵⋯⋯啊！深山入面住左一位智者，或者佢可以幫到你地。 

二人 真嘅？好野！




